
 ENTI RREGULLATOR I ENERGJISË 

BORDI 

                                                                      VENDIM 

Nr. 283, Datë 25.09.2023 

 

MBI  

NJË NDRYSHIM NË VENDIMIN E BORDIT TË ERE-S NR. 21, DATË 25.01.2021, “MBI 

LICENCIMIN E SHOQËRISË “GREENTECH ENERGY SYSTEMS” SH.P.K. NË 

VEPRIMTARINË E PRODHIMIT TË ENERGJISË ELEKTRIKE NGA HEC “PISHAT”, 

ME KAPACITET TË INSTALUAR 1911 kW” 

 

Në mbështetje të nenit 16 të ligjit nr. 43/2015 “Për sektorin e energjisë elektrike”, i ndryshuar; 

nenit 53, pika 2 të ligjit nr. 44/2015 “Kodi i Procedurave Administrative të Republikës së 

Shqipërisë”; si dhe nenit 15 të Rregullores për organizimin, funksionimin dhe procedurat e ERE-

s, miratuar me vendimin e bordit të Entit Rregullator të Energjisë (ERE) nr. 96, datë 17.06.2016; 

Bordi i ERE-s, në mbledhjen e tij të datës 25.09.2023, mbasi shqyrtoi relacionin me nr. 1227/6 

prot., datë 22.09.2023, të përgatitur nga Drejtoria e Licencimit, Autorizimeve dhe Mbikëqyrjes 

“Mbi një ndryshim në vendimin e bordit të ERE-s nr. 21, datë 25.01.2021, “Mbi licencimin e 

shoqërisë “GREENTECH ENERGY SYSTEMS” shpk., në veprimtarinë e prodhimit të energjisë 

elektrike nga hidrocentrali “Pishat” me kapacitet të instaluar 1911 kW”, 

 

Konstatoi se:  

 

- Bordi i ERE-s me vendimin nr. 21, datë 25.01.2021, vendosi të licencojë shoqërinë 

“GREENTECH ENERGY SYSTEMS” sh.p.k. në veprimtarinë e prodhimit të energjisë 

elektrike nga HEC “Pishat”, me kapacitet të instaluar 1911 kW, për një afat 30-vjeçar me 

kusht që në përfundim të afatit të lejes së përdorimit ujor (data e përfundimit 11.05.2022), 

shoqëria “GREENTECH ENERGY SYSTEMS” sh.p.k. duhet ta dorëzojë këtë leje me afate 

të rinovuara jo më vonë se një muaj pas rinovimit. 
 

- ERE iu drejtua shoqërisë me shkresat nr. 476 prot., datë 07.04.2022,  nr. 843 prot., datë 

26.05.2022, duke i kujtuar detyrimin për të depozituar në ERE informacion mbi aplikimin 

për rinovimin e lejes së përdorimit të burimit ujor sipërfaqësor dhe depozitimin e saj brenda 

datës 11.05.2022. 
 

- Në përgjigje me shkresën e depozituar në ERE me nr. 843/1 prot., datë 20.06.2022, shoqëria 

ka depozituar informacion mbi aplikimet bëra në datën 29.10.2021 me numër 

AN291020210002 dhe në datën 10.05.2022 ka riaplikuar me numër aplikimi 

AN100520220019). 
 

- Ndërkohë ERE me shkresën e protokolluar me nr. 1127 prot., datë 11.04.2023, është vënë në 

dijeni nga Operatori i Sistemit të Shpërndarjes (OSSH) sh.a. si dhe nga Furnizuesi i Tregut të 

Lirë (FTL) sh.a. me shkresën nr. 1230 prot., datë 11.04.2023, mbi dy masat administrative të 

marra (gjobë dhe pezullim aktiviteti) nga Inspektorati Kombëtar i Mbrojtjes së Territorit 

(IKMT), për shoqërinë “GREENTECH ENERGY SYSTEMS” sh.p.k. deri në rinovimin e 

lejes së përdorimit të burimit ujor sipërfaqësor. 
 

- ERE me shkresën nr.1227/1 prot., datë 05.05.2023 ka bërë me dije operatorët e rrjetit se: 

“Për sa vënë në dije mbi masat administrative të marra nga ana e Inspekoratit Kombëtar të 

Mbrojtjes së Territorit (IKMT) mbi vendimin e marrë për pezullimin e aktivitetit deri në 

rinovimin e lejes së përdorimit të burimit ujor, në parashikim të ligjit nr. 111/2012 “Për 

menaxhimin e integruar të burimeve ujore”, organet kompetente për marrjen e masave në 

lidhje me subjektet që ushtrojnë aktivitetin në fushën e prodhimit të energjisë elektrike janë 

inspektoratet përgjegjëse. Si e tillë të mbahet në konsideratë sa përcaktohet në vendimin e 

organeve kompetente tashmë të disponuar nga operatorët e sistemit”. 
 

- Për sa më sipër në komunikim me Agjencinë e Menaxhimit të Burimeve Ujore (AMBU), 

ERE ka vlerësuar ridërgimin e shkresës me nr.1397 prot., datë 11.05.2023 për të sqaruar 

statuset juridike për një sërë subjektesh në trajtim të problematikës me lejet e përdorimit të 

burimit ujor sipërfaqësor, ndër to renditet dhe shoqëria “GREENTECH ENERGY 

SYSTEMS” sh.p.k., kjo për qëllim të rishikimit të vendimit të bordi të ERE-s nr. 21/2021.  
 

- AMBU në përgjigje me shkresën e protokolluar në ERE me nr.1397/1 prot., datë 19.05.2023 

ka konfirmuar se aplikimi është në fazën e trajtimit nga organet e menaxhimit të burimeve 

ujore. 
 

- Shoqëria “GREENTECH ENERGY SYSTEMS” sh.p.k. me shkresat e protokolluara në ERE 

me nr. 615/1 prot., datë 25.07.2023 dhe nr. 1227/4 prot., datë 20.08.2023, ka depozituar lejen 

e përdorimit të burimit ujor sipërfaqësor me nr. Serie 000123, nr. 632 prot., datë 05.07.2023, 

të miratuar me vendimin nr.18, datë 29.06.2023, të Këshillit të Basenit Ujor (KBU) Seman 

për përdorimin e burimit ujor sipërfaqësor nga HEC “Pishat”, me një afat 5-vjeçar, me afat 

vlefshmërie deri më 29.06.2028. 
 

- Me depozitimin e këtij dokumenti, shoqëria ka plotësuar kushtin e vendosur në pikën 3 të 

vendimit nr. 21/2021, por duke qenë se kjo leje nuk mbulon të gjithë periudhën e licencimit 

dhe i nënshtrohet rinovimit, vlerësohet që kjo pikë të ndryshojë, duke i lënë kushtin shoqërisë 

që të depozitojë në ERE, lejen e rinovuar për përdorimin e burimit ujor sipërfaqësor për 

prodhim hidroenergjie nga HEC “Pishat” brenda datës 29.06.2028. 

- Në nenin 53, pika 2, të ligjit nr. 44/2015 “Kodi i Procedurave Administrative i Republikës së 

Shqipërisë”, është parashikuar mundësia e shfuqizimit të plotë apo të pjesshëm të një akti, me 

nismën e vet organit që e ka nxjerrë, duke përcaktuar dhe formën ligjore të këtij ndryshimi të 

aktit, e cila duhet të bëhet me një akt të ri me shkrim.  
 

Për gjithë sa më sipër, bordi i ERE-s, 

Vendosi: 

1. Pika 3 e vendimit të bordit të ERE-s nr. 21/2021, ndryshon dhe bëhet: 

 

3. Shoqëria “GREENTECH ENERGY SYSTEMS” sh.p.k. duhet të depozitojë në ERE lejen e 

rinovuar të përdorimit të burimit ujor sipërfaqësor për prodhim hidroenergjie nga HEC 

“Pishat” brenda datës 29.06.2028. 

2. Drejtoria e Licencimit, Autorizimeve dhe Mbikëqyrjes, të njoftojë aplikuesin për vendimin e 

bordit të ERE-s. 

 

 

Ky vendim hyn në fuqi menjëherë.  

 

Çdo palë e përfshirë në këtë procedurë mund t’i kërkojë ERE-s, brenda 7 ditëve kalendarike nga data 

e marrjes dijeni, rishikimin e vendimit të bordit në rast se ka siguruar prova të reja që mund ta çojnë 

bordin në marrjen e një vendimi të ndryshëm nga i mëparshmi apo për gabime materiale të 

konstatuara. Për këtë vendim mund të bëhet ankim në Gjykatën Administrative Tiranë, brenda 30 

ditëve kalendarike nga dita e publikimit në Fletoren Zyrtare.  

 

Ky vendim botohet në Fletoren Zyrtare. 

 

 

 KRYETARI  

                                                                                                                     Petrit AHMETI 

